Образец бр. 2
Иницијална проценка на влијание на регулативата

Чекор 1: Опис на проблемите, целите што ќе се остварат со нивно решавање и можните опции за решавање на проблемите

1. Опис на проблемите


Измената и дополнувањето на постојниот текст на Законот за шумите е цел да се доуреди проблематиката поврзана со пожарите на отворен простор и заштита на шумите. 

Во последната декада Република Македонија се соочува со обемни шумски пожари кои рапидно се ширеа и кои нанесоа сериозна штета на шумите и другата вегетација на површина над 50 000 хектари. Штетите во шумите погодени од пожар како и на трошоците за справување со пожарите веќе надминаа суми од десетици милиони евра. Сите овие шумски пожари беа резултат на човечки активности, т.е. палење во земјоделството, невнимателно ракување со оган во шума и во определени случаи и намерно подметнување на пожар. Екстремно сувото време, со високи температури и чести ветрови кои преовладуваше во целата сезона на пожари дополнително придонесе кон ваквите екстремни шумски пожари и значително го оневозможуваше нивното гаснење.

Штетата која ја нанесуваат шумските пожари (пожарите на отворен простор) на животната средина не се изразува само како економска загуба. Шумските пожари исто така ги оштетуваат разните хабитати, преку ерозија и оштетување на почвата, изобличување на температурата на еко-системот и балансот на влага, предизвикува промени на основните видови на дрвја, на составот на флората и на фитоценозата. Притоа, шумските пожари исто така го менуваат и карактерот на протокот на води, ги влошуваат санитарните услови на соседните области кои не биле зафатени со пожар и водат кон ненадејно намалување на капацитетот на природата за абсорбирање на CO2.
Владата, преку Секторот за шумарство и ловство при Министерството за земјоделство, шумарство и водостопанство, прави напори да ја надмине ваквата ситуација. Овие напори се наведени во акциониот план на Стратегијата за одржлив развој на шумарството во Република Македонија. Притоа, Владата алоцира и одредени средства преку регуларна програма за санирање на последиците од шумски пожари. Сепак, големината и сериозноста на проблемот бара преземање на итна акција и ефективно решавање на проблемот, а овој предлог закон се смета дека е решение на истото.

Дополнително, ова измена и дополнување (член 4) предвидува и мала техничка корекција на членот 97-б став (2) каде зборовите “Владата на Република Македонија-Комисија за решавање на управна постапка во втор степен од областа на земјоделството, шумарството, водостопанството и ветеринарството и во спроведување на постапката за доделување на концесии од оваа област“ се заменуваат со зборовите “Државната комисија за одлучување во управна постапка и постапка од работен однос во втор степен“ поради усогласување на текстот на законот со новоформираната комисија и нејзиниот назив.
2. Опис на целите што се планираат да се постигнат со решавање на проблемите

Предложените одредби имаат за цел да се даде законска можност да се доуреди проблематиката од аспект на надлежноста во ситуации на пожари, да се овозможи форум и мандат да се усвојат заеднички оперативни постапки, да подготват и спроведат заеднички стандарди и да се вклучат сите аспекти на управувањето со пожари на конзистентен и кооперативен начин. Истотака ќе се овозможи дополнително координирање на политиките, финансиските средства, протоколите, стандардите итн, преку давање мандат на работно тело (Надзорен одбор од сите засегнати иснтитуции) да ги врши тие активности.

Влијанието на законот е во согласност со целите не националните Милениумски развојни цели 7: да се интегрираат принципите за одржлив развој во националните политики и програми и да се спречат загубите на ресурсите на животната средина. Системот за национална подготвеност за спречување на пожари кој ќе се развие по донеување на овој закон ќе се заснова на принципите за оддржливост и ќе спречи понатамошни загуби на ресурсите на животната средина, воглавно шуми.

Предлог законот истотака има за цел зајакнување на националниот капацитет за ефективна итна превенција од пожари и справување со шумските пожари што ќе има значајно влијание за локалните заедници и економијата на државата. Ќе биде изградена целокупната инфраструктура за координирање на стратегиите за управување со пожар во рамките на тековните структури за справување со шумски пожари, вклучувајќи ја и прогнозата (раното предупредување) за шумски пожари кои ќе резултираат во подобра заштита на шумите и на производството. Дополнително ќе се координираат активностите за спречување на шумските пожари, надзор, откривање, гаснење на пожарите и безбедност, учество на јавноста и обука како и систем за информирање за шумите.

Подготвеноста за справување со шумски пожари на Република Македонија се смета за приоритет во Стратегијата за одржлив развој во Република Македонија. Ваквата активност е доследна со Третата заложба на Светскиот самит за акционен план за храна како и Милениумската развојна цел 7: Одржливост на животната средина.

Овој закон исто така се вклопува и во националните приоритети за развој наведени во Рамката за помош на развојот на Обединетите Нации (УНДАФ) изработена од државниот тим на РМ во ОН за периодот 2005-2009. УНДАФ идентификува еден од приоритетите како зајакнување на „ефективно и праведно управување со природните ресурси и заштита на животната средина засновано на принципите за одржлив развој“.

Дополнително, ова измена и дополнување (член 4) предвидува и мала техничка корекција на членот 97-б став (2), поради усогласување на текстот на законот со новоформираната Државната комисија за одлучување во управна постапка и постапка од работен однос во втор степен и нејзиниот назив.
3. Идентификација на можни решенија (опции)
Не се разгледани други можни решенија.
Чекор 2: Идентификација на трошоци, придобивки и влијанија 
Предложено решение (опција):
Предлогот на закон за изменуавње и дополнување на Законот за шумите нема да предизвикува дополнителни фискални импликации.
Опис:
Согласно новопредложениот член 40-е, средствата за реализирање на активностите предвидени со овој закон (и после донесување на Планот за управување со пожарите на отворен простор, за вршење на работите на Национален надзорен одбор и работните групи) ќе се обезбедат во рамките на веќе постоечката Програмата за проширена репродукција на шумите, која се носи согласно со член 96 од веќе постоечкиот закон. 

Имено, со цел овозможување да во наредната Програмата за проширена репродукција на шумите за 2013 година, а и наредните години, меѓу другите работи кои тековно се финансираат во шумарството се предвидува од вкупно расположивите средства кои ќе се определат со Буџетот на Република Македонија за соодветната година, Министерството за земјоделство, шумарство и водостопанство да може, освен другите мерки предвидени со член 96 од постојниот Законот за шумите, да може, преку донесување на член 3 од овој предлог-закон, и додавање на нови алинеи во членот 96, да се даде можност да се финансираат активностите како што се “изготвување на  инструкциите, протоколите, плановите, материјалите за обука и насоки од областа на управувањето со пожари, како и за подигнување на јавната свест преку објавување кампањи, печатење материјали, техничко одржување и хостирање на веб страницата за кампањата за јавна свест итн., и за вршење на работите од член 40-ѓ на овој предлог-закон“.

1. Трошоци 
· Дали опцијата предвидува воведување на нови формалности во смисла на обврска за правните или физичките лица да обезбедат уверенија, пријави, решенија, одобренија, овластувања, согласности, сертификати, дозволи, барања, изјави и други обрасци? Не.
· Дали опцијата ќе предизвика иницијални трошоци за министерствата, другите органи на државната управа? Не.
· Дали опцијата ќе предизвика континуирани трошоци за министерствата и другите органи на државната управа? Не.
· Дали опцијата ќе предизвика иницијални трошоци за правните или физичките лица? Не. 
· Дали опцијата ќе предизвика оперативни трошоци за правните или физичките лица? Не.
2. Придобивки

- Опис и опсег на финансиските придобивки за засегнати страни

Министерството за земјоделство, шумарство и водостопанство како предлагач на овој закон, иако нема точни нумерички податоци, предвидува да со активностите предвидени со овој закон, и со донесување на Планот, драстично се намалат трошоците, првично дуплирањата при работата на субјектите, потоа недоразбирањата, некоординираноста и во крајна инстанца и на штетите кои ги трпи Буџетот на Република Македонија, потоа штетите врз природните ресурси, животната средина итн.  

- Други нефинансиски придобивки за засегнати страни
/.
3. Ризици и претпоставки

Нема ризици и претпоставки.

Како што е веќе наведено претходно во овој материјал, ова интервенција има за цел да се се избегнуваат дуплирањето на активностите, нивно координирање, а  тоа ќе доведе до намалување на трошоците на сите засегнати иституции. Законот ќе биде корисен за сите засегнати субјекти. 

4. Останати влијанија

	Тип на влијание проценето во проценка на влијание на регулативата
	
	Анализи приложени во прилог

	Влијание врз националната конкурентност
	НЕ
	НЕ

	Влијание врз социјално исклучените и ранливи групи
	НЕ
	НЕ

	Влијание и ефекти на регулативата врз родовите аспекти и еднаквоста
	НЕ
	НЕ

	Влијание врз животната средина
	ДА
	НЕ

	Влијание/значителна политичка промена на пазарната економија вклучувајќи испитување на влијанието врз потрошувачите и конкурентноста
	НЕ
	НЕ

	Влијание врз правата на граѓаните 
	НЕ
	НЕ

	Дали предложените решенија вклучуваат значителни тешкотии за усогласување
	НЕ
	НЕ


Чекор 3: Консултации
Се вршат дополнителни консултации (преку барање на мислење пред доставување на предлог законот  до Владата на РМ) со сите засегнати страни на финалниот текст на предог законот, иако изработката на ова законско решение е произлезено од две иницијативи на кои беа инволвирани сите засегнати субјекти преку нивни номинирани експерти од областа, т.е. исцрпени се сите ресурси за негова изработка.

Првата и главна иицијатива е проектот насловен „Зајакнување на националната подготвеност за шумски пожари“, финансиран од Организацијата за Храна и Земјоделство при Обединетите Нации (ФАО ОН) а имплементиран од Министерството за земјоделство, шумарство и водостопанство, каде низ процесот на негово имплементирање се вклучени сите засегнати страни поврзани со пожарите на отворен простор. Еден од производите од овој проект е и овој предлог закон.

Втората иницијатива е заклучок на Работната група која е формирана од страна на заменикот на министерот за одбрана Емил Димитриев по заклучок на Владата на РМ од седумдесет и петтата седница одржана на 31.07.2012 година (точка 36 од дневниот ред и точка 11 од заклучоците). Ставот и констатацијата на работната група во однос на Законот за шумите е дека е потребно измена и дополнување  на Законот за шумите, со што на Осумдесет и петтата седница на ВРМ, одржана на ден 18.09.2012 година, во точка 44 од дневниот ред се донесе заклучок со кој се задолжува Министерството за земјоделство шумарство и водостопанство во рок од 30 дена до Владата на Република Македонија да достави предлог-закон за изменување и дополнување на Законот за шумите. 

Дополнително, ова измена и дополнување (член 4) предвидува и мала техничка корекција на членот 97-б став (2), поради усогласување на текстот на законот со новоформираната Државната комисија за одлучување во управна постапка и постапка од работен однос во втор степен и нејзиниот назив.
Резиме на иницијалната

проценка на влијание на регулативата

1. Краток осврт на преферираното решение/опција: 
Главен проблем на кое се заснова овој предлог на Закон е непостоењето на законска можност да се доуреди проблематиката од аспект на надлежноста во ситуации на пожари, да се овозможи форум и мандат да се усвојат заеднички оперативни постапки, да подготват и спроведат заеднички стандарди и да се вклучат сите аспекти на управувањето со пожари на конзистентен и кооперативен начин. Истотака ќе се овозможи дополнително координирање на политиките, финансиските средства, протоколите, стандардите итн, преку давање мандат на работно тело (Надзорен одбор од сите засегнати иснтитуции) да ги врши тие активности.

Дополнително, ова измена и дополнување (член 4) предвидува и мала техничка корекција на членот 97-б став (2), поради усогласување на текстот на законот со новоформираната Државната комисија за одлучување во управна постапка и постапка од работен однос во втор степен и нејзиниот назив.
2. Имиња и презимиња на лицата одговорни за подготовка на иницијалната проценка на влијанието на регулативата и предлог законот:
м-р. Јордан Здравковски – раководител на Секторот за шумарство и ловство,

м-р. Војо Гоговски – државен советник за шумарство и ловство,

Јурант Дика, дипл. шум. инж. –помлад соработник во одделението за заштита на шумите при Секторот за шумарство и ловство.
3. Повереници на Владата на Република Македонија кои ќе се вклучат во презентирање на предлог законот во Собранието на Република Македонија:
Љупчо Димовски, министер

Зоран Коњановски, заменик на министерот,

м-р. Бесир Јашари – државен секретар,

м-р. Војо Гоговски – државен советник за шумарство и ловство.

Изјава од министерот
за иницијалната проценка на влијание на регулативата

Изјавувам дека предложениот материјал за иницијална проценка на влијанието на регулативата/ предлог закон
	1.
	Нема влијание
	врз Буџетот на Република Македонија во висина поголема од 600.000.000 денари.

	2.
	Нема влијание
	врз усогласеноста со законодавството на Европска Унија.

	3.
	Нема влијание
	врз постапките или работењето на јавната администрација / врз судството при работа со странки (правни и физички лица) или задолжување на странките од јавната администрација со дополнителен административен товар.

	4.
	Нема влијание
	врз економијата и врз обемот на државна помош.

	5.
	Има влијание
	врз животната средина.

	6.
	Нема влијание
	врз социјалната положба на граѓаните.

	7.
	Направено е претходно објавување на текстот на предлогот за донесување на закон во Единствениот електронски регистар на прописи и јавно се спроведени консултации со заинтересирани страни. 
Датум на објавување: __________ 2012 година
Вклучени организации и претставници: 
Свое мислење дадоа следниве организации: 
	НЕ

	8.
	Сите забелешки и предлози од заинтересираните страни се земени во предвид.
	ДА

	9.
	Предлог законот е лекториран.
	НЕ

	10.
	Спроведени се меѓуресорски консултации. 

	ДА

	11.
	Дали предлог законот предвидува управна постапка?
	НЕ

	12.
	Доколку предлог законот предвидува управна постапка, дали може да се вгради начелото “молчењето значи одобрување”?
	НЕ


Изјава од министерот

Јас, Љупчо Димовски, изјавувам дека ја проучив Иницијалната проценка на влијанието на регулативата и сметам дека дава реален преглед на очекуваните придобивки и потребните трошоци врзани со секоја од идентификуваните опции за решавање на проблемот.
Потпис на министерот:
................................................................................


Датум:________ 2012.                                 
